
व्यवस्था र प्रेम
 "स्वर्गमै ख्रीष्ट र शैतानको बीचमा सुरूभएको महान् वैचारिक युद्धमा (द ग्रेट कन्त्रोभर्सी), शैतानले परमेश्वरको व्यवस्था अर्थात् विधिको शासनलाई उन्मूलन गर्न भयङ्कर प्रयास गरेको थियो।"­एलेन जी ह्वाइट, द ग्रेट कन्त्रोभर्सी, पृ. ५८२बाट रूपान्तरित। 
   परमेश्वरको विधिको शासन वा व्यवस्थालाई शैतानले किन निकम्मा गर्न खोज्यो त? त्यो किनभने व्यवस्था वा परमेश्वरको विधिको शासननै उहाँको सर्वोच्च शासन पद्धतीको जग थियो। सारा जगतमा परमेश्वरको सही र सिद्ध चरित्रलाई उहाँको व्यवस्थाले चित्रण गरेको थियो। परमेश्वरको व्यवस्थालाई तहसनहस गर्न खोज्नु भनेकै आफ्ना सारा सृष्टिहरूमाथि उहाँले गर्नुहुने न्यायीक तथा धर्मी शासनको संतुलनतालाई हल्लाउन खोज्नु हो।
   त्यस अभिव्यक्तलाई गहिरिएर सोच्नुहोस्। यदी परमेश्वर नै छैन, जीवन नै छैन भने यस जगतमा के ठिक र के वेठिकको औचित्यको मतलव नै हुँदैनथियो। 
   तर मानिसले स्वीकारेतापनि वा अस्वीकारेतापनि सनातन सर्वोच्च परमेश्वरको गरिमामय अस्तित्व छ। मानव जीवनको अस्तित्व पनि छ। विवेक र चेतनाले सम्पन्न गरेर परमेश्वरले हामीलाई सृष्टि गर्नुभएको छ। मायाप्रेम तथा स्नेह दिन र लिन हामीलाई उहाँले सक्षम् बनाउनुभएको छ। त्यो प्रेमलाई सही र असली रूपमा संचालन गर्न मानिसहरूलाई असली धार्मिक तथा चेतनाको स्वतन्त्रता हुनै पर्छ। यथार्थमा प्रेम भन्ने शव्द त्यो अवधारणा हो जुन् अजीवित जगत जहाँ पत्थर र चिसो आकास हुन्छ त्यहाँ मौलाउन सक्दैन।
नैतिकताको असली परिभाषा नै कुन् ठिक कुन् वेठिक चुन्न सामर्थी हुनु हो। तर कुन् ठिक कुन् वेठिक भनेको के हो त? त्यसकारण जगतमा ठिक र वेठिक छुट्याउन व्यवस्था, कानून अर्थात् विधिहरूको आवश्यक हुन्छ। कुन् ठिक वा कुन् वेठिकलाई चुनेर नै मानिसहरू असलीरूपमा नैतिकवान छ कि छैन भनेर देखाउँछ। 
    त्यसैकारण परमेश्वरले सृष्टि गर्नुभएको सारा जगतमा सुव्यवस्थित रूपमा चल्न विधि, कानून वा व्यवस्थालाई अङ्गालिएको छ।
   येशूको मृत्युपछि परमेश्वरको व्यवस्था खतम भयो भनेर दावी गर्ने कतिपय तत्कालिन र आधुनिक इसाईहरूलाई पावलले यसरी चुनौती दिन्छ "अब हामी के भनौँ? के व्यवस्था पापी हो त? अहँ, यो त हुनै सक्दैन! यदि परमेश्वरको व्यवस्थाले पाप भनेको के हो सो नऔँल्याएको भए मलाई पाप भनेको के हो थाहा नै हुने थिएन। किनभने व्यवस्थाले भनेको छ "अरूमा भएको सम्पत्तीको लोभ नगर्नु"" (रोमी ७:७ रूपान्तरित) ।
   के रातो कपाल हुनु पाप हो? किन होइन? किनभने रातो कपाल हुनुहुँदैन भनेर परमेश्वरको व्यवस्थाले भन्दैन। यदि भनिएको भए रातो कपाल हुनु पाप भइन्थ्यो। यदि परमेश्वरको व्यवस्थाले गरिएको पापको परिभाषामा रातो कपाल हुनुलाई पाप भनेको छैन भने रातो कपाल हुनु पाप हुन सक्दैन । 
   व्यवस्था वा विधिबिना नैतिकता वा आचारनीतिको परिभाषा दिनु असम्भव छ, जस्तै दिमाग बिना सोच्नु असम्भव छ। हामीहरूको जगत नैतिकतामा वा आचारसंहितामा चलेको छ। यस जगत असल वा ठिक बाटोमा हिँड्न अपेक्षा गरिएको छ किनभने परमेश्वरले मानिसहरूलाई आत्मनिर्णयको स्वतन्त्रता दिएर सृष्टि गर्नुभएको छ। त्यो आत्मनिर्णयलाई कुन् मार्गमा हिँडाउनु पर्छ भनेर परमेश्वरले व्यवस्था वा नीति दिनुभएको छ। यदि अरूको लोभ गर्नु पाप हो भनेर व्यवस्थामा उल्लेख गरिएको छैन भने लोभ गर्नु पाप हुँदैन (पशुमा त्यो निति छैन जसले गर्दा उसले जे गरेतापनि उसको निम्ति पाप हुँदैन)। रातो कपाल हुनु व्यवस्था वा नीतिको विरुद्धमा हो भनिएको छैन, त्यसकारण कसैको कपाल रातो छ भने रातो कपाल भएकै कारणले ऊ पापी हो भन्न मिल्दैन।
  परमेश्वरले मानिसहरूलाई सृष्टि गर्नुहुँदा माया, प्रेम र स्नेह देखाउने खुबी राखेर बनाउनुभएको थियो। तर के ठिक के वेठिक छ त्यो रोज्ने अधिकार छैन भने प्रेमको औचित्य हुँदैन। व्यवस्थाबिना, विधिको शासनबिना वा आचारसंहिताबिना आत्मनिर्णय वा नैतिक स्वतन्त्रताले निरन्तरता पाउन सक्दैन। प्रेम स्वतन्त्रतामा भर पर्छ भने स्वतन्त्रता प्रेममा भर पर्छ। त्यसकारण परमेश्वरको प्रेमको शासनको आधार उहाँको व्यवस्था हुनैपर्छ। त्यसैकारण एलेन जी ह्वाइटले भनेकी थिइ कि परमेश्वरको व्यवस्थालाई फ्याँक्न शैतानले चाहना गरेको थियो। व्यवस्था वा परमेश्वरको नितिको विरुद्धमा आक्रमक हुनु भनेकै ख्रीष्टको चरित्रलाई र सृष्टिमा भएको विधिको शासनविरुद्ध आक्रमण गर्नु हो। 
    त्यही कारणलाई मध्यनजरमा राखेर यस अध्ययन पुस्तिका तयार पारिएको हो। परमेश्वरको व्यवस्था, स्पष्टमा भन्ने हो भने विशेषत दश आज्ञाको बारेमा हामी अध्ययन गर्नेछौँ। इसाई हौँ भनेर दावी गर्ने धेरै मानिसहरूले व्यवस्था र अनुग्रहको बीचमा भएको सम्बन्धलाई कसरी गलत दृष्टिकोणले हेर्दो रहेछ भनेर पनि हामी नियाल्नेछौँ। ती इसाई भनाउँदाहरूले दश आज्ञाको खिलाफमा जाने धरापमा कसरी पर्‍यो त भनेर हामी पत्ता लगाउनेछौँ। त्यो धरापमा परेकै कारण परमेश्वरको आज्ञा वा व्यवस्थालाई समाप्त गर्ने शैतानको योजनामा तिनीहरू अनजानमा कसरी सहायता गरिरहेका छन् भन्ने आत्मज्ञान हामी सिक्नेछौँ।
     बाइबल स्पष्ट छ: "परमेश्वरको प्रेम यही हो कि हामीले उहाँका आज्ञाहरू पालन गरौँ।" (१ यूहन्ना ५:३ रूपान्तरित)। प्रेमिलो परमेश्वर र उहाँका आज्ञाहरू पालन गर्नुको बीचमा यस्तो घनिष्ठ र बलियो सम्बन्ध छ कि हामीले हत्तपत्त बुझ्नै सक्दैनौँ। हामी त्यस्तो परमेश्वरलाई प्रेम गर्छौँ किनभने हामी त्यस जगतमा छौँ जसको शासकिय स्वरूप प्रेम हो। प्रेमले शासन गर्न सकिन्छ किनभने यस जगत परमेश्वरले तर्जुमा गर्नेभएको नैतिकतामा चल्दछ। परमेश्वरको व्यवस्थामा नै नैतिकता वा विधि वा निति वा आचारसंहिता आधारित छ। यही विषयलाई समेट्‍दै यस अध्यायमा हामी प्रवेश गर्नेछौँ।
  कीथ अगस्टस बर्टन अमेरिकामा अवस्थिति ओकवुड विश्‍वविद्यालयको अध्यापक हुनुहुन्छ। उहाँ धर्मको बारेमा सिकाउने प्रोफसर हुनुहुन्छ। उहाँ एडभेन्टिस्ट र मुस्लिमको बीचमा सम्बन्ध राख्‍ने केन्द्रको सहजकर्ता हुनुहुन्छ। उहाँले अमेरिकाकै नर्थवेस्टर्न विश्‍वविद्यालयमा पावलले लेखका रोमीको पुस्तकमा भएको परमेश्वरको व्यवस्था अर्थात् दश आज्ञाको बारेमा विशारद अर्थात् पिएच डी गर्नुभएको थियो।

प्रभुमा जबर हुन बाइबल पढ्न अनिवार्य भएकोले, येशुभक्तले त्यसमा वचनबद्धता जनाउन हरेक दिन पढेको छु भनेर टिक (( ( चिन्ह लगाउनु होला।

